
Augustin Wibbelt,

De Hiärfst

Wat is de Hiärfst en rieken Mann!
Nu kummt met Kuorf un Sack,
Un kummt met Wagens, packt dat Hus
Män vull bis unnner’t Dak.

In Feld un Gaorn, up Baum un Busk
Do ligg de Üöwerflaut,
Un auk de kleinen Vüögel find’t
Allüöwerall iähr Braut.

Wat is de Hiärfst en rieken Mann!
He geiht düör’t gröne Holt
Un streiet sacht up jedes Blatt
Dat glämmergiälle Gold.

Un alles, alles giff he wägg -
Do steiht he blaut un blank,
Wat is de Hiärfst en guedden Mann!
Nu seggt auk schönen Dank!

